
Mendekatkan diri kepada Allah dengan amalan
kebajikan melalui harta yang ditinggalkan.

Dapat menambah pahala dan menampung kekurangan
dalam ibadah yang dilakukan sepanjang hayat.
Melahirkan kesyukuran terhadap nikmat yang
dikurniakan oleh Allah SWT.

Membantu menampung keperluan oramg-orang fakir
dan miskin yang tidak bernasib baik.

Mengeratkan silaturrahim dengan kaum kerabat yang
tidak menerima harta pusaka.

meassDAFTAR. 3 sebab kenapa wasiat itu penting:
@ Lantik wasi dan pentadbir.
@ Beri harta kepada yang tersayang.

@ Kaedah pemberian harta menurut Hukum Syarak.

KENAPA MEMBUAT WASIAT DI MAIS?

MAIS adalah tempat rujukan terbaik pengurusan harta umat Islam.

MAIS mempunyai jaringan dengan agensi-agensi berkaitan seperti JKPTG, PTG, ARB, Mahkamah Tinggi,
Mahkamah Syariah, JPPH, JPN dan agensi-agensi amanah swasta.

MAIS bertanggungjawab mengurus harta zakat, wakaf dan sumber am baitulmal.

JOM BERWASIAT DI MAIS!

Maklumat Lanjut: Untuk Mendaftar, Layari:
N\ mais.gov.mt/perkhidmatan-wasiat/ siswa.mais.gov.my 4§

ﬁoa Maijlis Agama Islam Selangor "?3)@ mais_officialhg ® maisgovmy

www.mais.gov.my

Minda Pengerusi MAIS

Hayati Hikmah Eidul Eitri:

Memperteguh Ukhuwah,\
Menyantuni Insan

YAD Senator Dato' Setia Salehuddin Saidin
Pengerusi Majlis Agama Islam Selangor (MAIS)

idul Fitri hadir sebagai hari kemenangan buat umat Islam setelah

sebulan melalui "madrasah Ramadhan” yang mendidik jiwa dengan erti

kesabaran, keikhlasan, dan ketakwaan. Namun, perlu kita sedari bahawa

kemenangan hakiki bukan sekadar kejayaan menahan lapar dan dahaga
sahaja. Sebaliknya, ia adalah kejayaan membentuk insan yang berakhlak
mulia, bertakwa, dan memiliki rasa simpati yang tinggi terhadap mereka yang
memerlukan.

Justeru, sambutan Eidul Fitri sewajarnya dihayati dengan penuh hikmah, kesederhanaan, ol
dan keprihatinan, bukan sekadar meraikan kemeriahan dan keseronokan semata-mata. A
e

Dalam keriangan menyambut hari raya bersama keluarga tercinta, janganlah kita melupakan golongan )}ang kurang bernasib baik
seperti asnaf fakir miskin, anak yatim, warga emas, serta mereka yang diuji dengan kesempitan hidup. Ini kerana Islam menuntut
kita untuk sentiasa mengutamakan nilai kasih sayang dan memelihara ukhuwah.

Allah SWT berfirman dalam Surah Ali ‘Imran,ayat 92 yang bermaksud: “Kamu tidak sekali-kali akan mencapai kebajikan yang sempurna
sebelum kamu menginfakkan sebahagian daripada apa yang kamu cintai.”

Ayat ini menegaskan bahawa kemanisan iman dan kebajikan yang sempurna hanya akan lahir apabila kita bersedia berkongsi
rezeki dengan penuh keikhlasan.

Sebagai Pengerusi MAIS, saya merakamkan setinggi-tinggi penghargaan dan terima kasih kepada semua pembayar zakat dan
fidyah. Melalui sumbangan anda, golongan yang memerlukan dapat disantuni dan turut merasai nikmat kegembiraan Eidul Fitri.
Teruskanlah amalan mulia ini melalui sedekah, infak dan wakaf demi manfaat ummah sejagat. Eidul Fitri merupakan medan
terbaik untuk kita memperbaiki diri, menghapuskan perasaan dendam, serta menyuburkan budaya saling memaafkan. Namun,
dalam keghairahan meraikan kemenangan, beberapa perkara harus tetap menjadi keutamaan:

’ Budaya Fitnah }

Janganlah sesekali menjadikan perbuatan fitnah serta penyebaran berita palsu sebagai satu kelaziman dalam kehidupan seharian
kita. Budaya fitnah ini juga dilihat telah menular sehingga ke institusi agama dan ini boleh menyebabkan hilang rasa kepercayaan
masyarakat terhadap institusi agama. Ingatlah firman Allah SWT: “Dan fitnah itu lebih besar bahayanya daripada pembunuhan’
(Surah al-Bagarah: 191).

‘ ’ Menjaga Adab & Maruah }

Sentiasa pelihara tatasusila, penjagaan aurat, serta batas pergaulan yang sopan selari dengan tuntutan agama.

’ Keutamaan Solat }

Jangan biarkan kesibukan melayan tetamu atau ziarah-menziarahi menyebabkan kita alpa akan kewajipan solat lima waktu.
Ingatlah firman Allah SWT: “Sesungguhnya solat itu adalah kewajipan yang ditentukan waktunya ke atas orang-orang yang beriman.”
(Surah an-Nisa’: 103).

’ Kesederhanaan l

Elakkan pembaziran dan sikap berlebih-lebihan. Allah SWT berfirman: “Dan janganlah kamu berlebih-lebihan. Sesungguhnya Allah
SWT tidak menyukai orang-orang yang berlebih-lebihan.” (Surah al-A'raf: 31).

Akhir kalam, marilah kita jadikan Eidul Fitri kali ini sebagai pemangkin untuk menjadi insan yang lebih baik, seterusnya membina
masyarakat yang makmur, penyayang, dan bersatu padu dengan sentiasa meletakkan agama sebagai panduan hidup.
mat Hari Raya Eidul Fitri. Maaf Zahir dan Batin. Edisi

Tinta Setiausaha MAIS

MEMBINA UMMAH
SEJAHTERA

YBhg. Tuan Haji Mohd Sabirin bin Mohd Sarbini
Setiausaha Majlis Agama Islam Selangor (MAIS)

embina ummah sejahtera. Allah SWT berfirman:
“Dan hendaklah kamu berlumba-lumba melakukan kebaikan.”
(Surah Al-Baqarah: 148)

Inilah seruan yang menggerakkan perjuangan umat Islam dan bukan hanya sekadar beribadah secara individu, tetapi membina
kebaikan yang memberi manfaat berpanjangan kepada masyarakat dan generasi masa hadapan. Seruan ini menjadi asas kepada usaha
membina legasi ummah yang bukan sahaja kukuh dari sudut ibadah, tetapi juga mampan dari segi sosial, ekonomi dan tadbir urus.

Berlandaskan kepercayaan tersebut, Majlis Agama Islam Selangor (MAIS) memperkenalkan Hala Tuju Kelestarian Hal Ehwal Islam
2025-2030 sebagai kerangka strategik pembangunan ummah. Hala tuju ini digerakkan melalui enam teras utama iaitu Perundangan
dan Kehakiman Syariah; Zakat, Wakaf dan Sumber Am; Pendidikan,Aqgidah, Dakwah dan Kekeluargaan; Masjid, Surau dan Pembangunan
Ummah; Kebajikan dan Ekonomi Ummah; serta Tadbir Urus dan Kecemerlangan Organisasi.

Pendekatan menyeluruh ini memastikan pembangunan ummah berlaku secara seimbang antara rohani, sosial dan ekonomi.

Menjelang bulan Ramadhan yang mulia, MAIS turut menyeru masyarakat Islam agar menunaikan fidyah. Sehingga Oktober 2025
sejumlah 78 ribu pembayar telah menunaikan bayaran fidyah dan peruntukan ini disalurkan dengan membantu ribuan keluarga fakir
dan miskin bagi menampung keperluan makanan dan bantuan asas.

Membayar fidyah bukan sahaja melengkapkan tuntutan ibadah, malah menyumbang kepada ekosistem kebajikan ummah.

Selain itu,MAIS ingin menekankan kepentingan pengurusan harta pusaka dan perancangan harta patuh Syariah. Di peringkat nasional,
nilai harta pusaka beku mencecah ratusan bilion ringgit akibat kelewatan pengurusan dan pertikaian waris. Perancangan awal mampu
mengelakkan konflik keluarga serta memastikan harta dimanfaatkan untuk kebajikan dan pembangunan ummah.

Di peringkat organisasi, MAIS komited membudayakan prestasi tinggi, integriti dan ketelusan agar setiap ringgit amanah masyarakat
memberi pulangan sosial yang maksimum. Antaranya sehingga Okt 2025 sejumlah 1,671 pelatih mengikuti program pemulihan,
sejumlah 418 asnaf rigab diaantun dan lain-lain. Pada masa yang sama, MAIS terus memperkukuh keterlihatan sebagai institusi yang
menyantuni masyarakat melalui kehadiran aktif di masjid, komuniti dan lapangan perkhidmatan.

Sebagai Ketua Pegawai Eksekutif MAIS, saya mengajak seluruh masyarakat Islam Selangor untuk bersama-sama membina legasi
ummah yang kukuh akidahnya, mampan ekonominya dan sejahtera kehidupannya. Dengan kesatuan usaha dan keikhlasan niat, insya-
Allah kita mampu mewariskan kebaikan yang berterusan kepada generasi akan datang. Edisi

RAYA TANPA BARAKAH

Ketua Jabatan Dakwah, Lembaga Zakat Selangor (LZS)

ernahkah kita bertanya kepada generasi muda

kita, apakah yang mereka faham dengan hari

raya? Bagi generasi lama, hari raya adalah

medan mempertemukan saudara-mara yang
lama terpisah. Namun kini, dengan kehadiran gajet di
sisi, adakah peranan hari raya sudah berubah? Masih
samakah fungsi raya?

lya, dengan gajet serba canggih dan kepantasan teknologi
internet, kita semua mampu berhubung walaupun seseorang itu
berada nun jauh di benua Antartika.

Apa pun jawapannya, hari raya di sisi agama punya dua sisi besar.
Pertama, meraikan kemenangan setelah berjuang sepanjang
Ramadhan. Kedua, memberikan kegembiraan kepada sesama
Muslim khususnya kepada mereka yang miskin.

Kedua-duanya dirangkum di atas satu premis yang sama: Hari
raya hari bergembira. Betapa penting hari ini, hinggakan Allah
SWT sendiri mengharamkan berpuasa pada 1 Syawwal, kerana
puasa boleh menghilangkan rasa gembira.

Lalu, di antara kegembiraan pada hari raya adalah dengan
memakan pelbagai makanan enak, mengenakan busana cantik
dan menghias rumah sehingga meriah. Kegembiraan itu lebih
terserlah dengan perkongsian cerita bahagia di antara kita pada
hari raya.

Saat bertemu, kita saling bercanda dan derai tawa pun bergema.
la melengkapkan sebuah episod gembira di hari raya. Menjadikan
hari raya kekal sebagai kenangan terindah di lipatan sejarah.
Terasa ingin terus saling membahagiakan antara satu sama lain.

Di sinilah, kita bimbang andai ada yang gagal mengawal

perasaan gembira sehingga hilang barakah hari raya. Apa
puncanya?

-
-t

Ustaz Hamizul bin Abdul Hamid (hamizul@zakatselangor.com.my)

Ya, misalnya berlaku pembaziran; maraknya pergaulan bebas
atau percampuran jantina; ralit beraya dan asyik berhibur
sehingga mengabaikan kewajipan agama, lebih parah saling
banding siapa lebih hebat, saling pamer kekayaan dan saling
bersaing tentang kecantikan dan itu ini.

Manusia, memang cenderung begitu. Mahu dilihat lebih. Jika
dalam bahasa mudah, itulah riak. Untuk makluman, riak adalah
dari dalam kalimah ‘ra-a’ yang bermakna lihat. Menonjolkan
kelebihan agar dilihat orang, lalu beroleh pujian dan juga
pengiktirafan. Takut di akhirnya, hilang pahala diganti murka
Allah SWT. Hari raya pun bertukar menjadi medan mengikis
iman dan menghabiskan pahala. Inilah bencana raya.

Lalu, menyedari peri pentingnya memperkasakan kefahaman
dan amalan dalam kalangan orang Islam di Selangor, Majlis
Agama Islam Selangor (MAIS) dan seluruh agensinya tidak
pernah berhenti mendidik kita semua. Sama ada lewat mimbar
khutbah di masjid, atau kaca TV dan corong radio, juga di
pelbagai wahana media sosial, tulisan dan suara peringatan
terus bergema.

Mudah: Jadikan hari raya sebagai jambatan menautkan kembali
ukhuwwah yang mungkin pernah bernanah. Jadikan Eidul Fitri
sebagai batu loncatan meraih kebaikan dengan amalan sedekah.
Lupakan sebentar segala gajet dan berikanlah tumpuan kepada
orang yang wujud nyata di sekeliling kita. Hari raya, jadikanlah
ia medan gembira penuh pahala.

Akhirnya, selamat beribadah kami ucapkan kepada semua

pembaca Edisi MAIS. Kami yakin, kesungguhan kita memelihara

Ramadhan akan dijawab oleh Allah SWT dengan kemenangan

nyata di hari raya. Kemenangan yang dinikmati dengan hati

yang bahagia, kerana kata nabi itulah kemuncak kenikmatan
| yang sebenarnya. Selamat hari raya semua. Edisi

S .-

Ustaz Hamizul bin Abdul Hamid (hamizul@zakatselangor.com.my)
Ketua Jabatan Dakwah, Lembaga Zakat Selangor (LZS)

amadhan berlalu Syawwal menyinsing,
Masjid dimakmur, umat berpadu;

MAIS dan agensi sama berganding,
Agama terpelihara, umat terpandu.

Atas kapasiti menjaga agama dan umat, Majlis Agama Islam Selangor (MAIS) dan seluruh agensinya cuba merealisasikan agenda ini
dengan teratur. Berikut merupakan antara tindakan yang diambil.

. Maijlis Agama Islam Selangor (MAIS)

Sepanjang Ramadhan pelbagai program seperti Iftar bersama DYMM Sultan Selangor, penyampaian sumbangan kepada asnaf rigab
dan agihan fidyah kepada mereka yang layak terutamanya kepada asnaf fakir dan miskin. MAIS juga meneruskan program dakwah bagi
kesedaran berkaitan pengurusan harta di Institusi Masjid. MAIS turut memantau keharmonian hal ehwal Islam di Selangor agar umat
Islam dapat menjalani ibadah di bulan Ramadhan penuh bakarah ini dengan penuh ketenangan.

‘ Jabatan Agama Islam Selangor (JAIS)

JAIS aktif sebagai sekretariat dalam program lhya’ Ramadhan dan Maijlis Berbuka Puasa bersama DYMM Sultan Selangor, termasuk
penyampaian sumbangan kepada masyarakat di masjid masjid terpilih.JAIS juga menyelaras program pengimarahan masjid, surau dan
tazkirah sepanjang Ramadhan termasuk ceramah, solat tarawih dan giyamulail. Aspek penguatkuasaan dan kawalan menjadi prioriti
agar tidak wujud amalan yang bercanggah dengan fatwa berlaku di negeri ini.

‘ Lembaga Zakat Selangor (LZS)

Bantuan Ramadhan dan Syawwal menjadi ‘trade mark;, iaitu mengagihkan bantuan zakat kepada puluhan ribu keluarga fakir, miskin
dan mualaf agar mereka dapat membuat persiapan berpuasa dan menyambut Aidilfitri. Bantuan ini melibatkan puluhan juta ringgit.

LZS juga menjalankan program komuniti, misalnya Jelajah Dakwah Zakat Selangor di masjid dan surau terpilih dan kempen zakat,

bertujuan mendekatkan dakwah zakat kepada masyarakat Muslim sepanjang bulan suci dan mendekatkan mereka kepada budaya
berzakat di bulan Ramadhan.

‘ Perbadanan Wakaf Selangor (PWS)

PWS aktif menyertai program bersama agensi lain seperti MAIS dan turut memberikan pendedahan mengenai wakaf kepada umat
Islam. Melalui kerjasama institusi, PWS juga menjalinkan hubungan dengan LZS dan agensi Islam lain untuk memperkukuh kefahaman
wakaf khususnya di bulan Ramadhan.

‘ Yayasan Islam Darul Ehsan (YIDE)

YIDE memperuntukkan dana sebanyak RM3 juta untuk memastikan keperluan utama kelangsungan kebajikan untuk 11,386 anak
yatim di seluruh Selangor, selain sebanyak RM1.5 juta untuk 32 rumah kebajikan anak yatim yang di kawalselia oleh YIDE. Di bulan
Ramadhan, YIDE terus menyantuni anak-anak yatim sepanjang bulan ini.

‘ Pelbagai Agensi, Masjid dan NGO-Islam (NGO-I)

Kempen penghayatan ibadah sepanjang Ramadhan giat dijalankan. Misalnya galakan sedekah dalam penajaan iftar, moreh, sahur dan
sebagainya lagi, termasuklah yang paling popular penyediaan bubur lambuk kepada umat Islam dengan percuma dan banyak lagi
aktiviti lain sepanjang Ramadhan dan Aidilfitri.

Kesimpulannya, MAIS dan seluruh agensinya berusaha agar Ramadhan dan raya kekal menjadi medan barakah buat umat Islam
dengan menitik beratkan aspek pengisian ilmu dan amalan secara beriringan. Bertuahlah kita tinggal di sebuah negeri yang menitik
beratkan perkara-perkara seperti ini demi memastikan kemeriahan tetap kekal di atas landasan syariat.

Teruslah berhari raya. Namun ingat kembali segala ajaran yang didapati semasa Ramadhan. Bersederhana, tidak berlebihan dan lebih
utama, lakukan segala sesuatu hanya kerana Allah SWT semata-mata. Moga Ramadhan barakah dan Syawwal juga barakah, amin.
Wallahua’lam. Edisi

YBrs. Dr. Haji Halim bin Mokhtar (halim@uis.edu.my)
Pensyarah Fakulti Pengajian Peradaban Islam,
Universiti Islam Selangor (UIS)

idul Fitri merupakan perayaan penting umat Islam

bagi menandakan berakhirnya bulan Ramadhan.

la adalah masa untuk bermaaf-maafan,

mengeratkan hubungan kekeluargaan dan
meraikan kejayaan Ramadhan. Dengan perkembangan
teknologi, khususnya penggunaan gajet, cara sambutan
Eidul Fitri di kalangan komuniti khususnya remaja kini
berubah dengan ketara.

Gajet membolehkan remaja berhubung dengan rakan dan
saudara-mara yang jauh melalui panggilan video, media sosial,
dan mesej. Ada juga menggunakan gajet untuk merakam
kenangan perayaan, berkongsi gambar atau video serta
menghantar ucapan Eidul Fitri. Kelebihan ini menjadikan
sambutan lebih interaktif, viral dan trending.

Namun penggunaan gajet yang berlebihan turut menimbulkan
beberapa cabaran di kalangan remaja di antaranya:

‘:: ’ KURANG INTERAKSI SOSIAL

Remaja lebih fokus menatap telefon, mendengar muzik
atau bermain game berbanding berkomunikasi bersama
ahli keluarga atau tetamu yang datang berkunjung. Situasi
ini boleh menyebabkan nilai silaturahim di antara keluarga
menjadi kaku dan lesu di saat menyambut Eidul Fitri.

J/ GEJALA FOMO (FEAR OF MISSING OUT) )

Istilah yang merujuk kepada perasaan cemas atau takut
ketinggalan sesuatu yang dianggap penting dalam konteks
media sosial. Remaja merasa mereka ketinggalan atau
tidak lengkap menyambut Eidul Fitri jika tidak memuat naik
gambar atau melihat status aktiviti rakan mereka. Perasaan
ini mendorong remaja ‘asyik’ dengan gajet. Mencipta
gaya hidup yang sangat terikat kepada dunia maya,
menghabiskan masa di platform medsos untuk dijadikan
alat membandingkan diri, kejayaan atau kebahagiaan.

<:’ KETAGIHAN GAJET )

Remaja terlalu leka melayari medsos untuk melihat aktiviti
orang lain, bimbang terlepas update atau trend raya.
Perbandingan sosial di Instagram, TikTok, dan Facebook
merasa kehidupan sendiri ‘'kurang’ meriah. la juga

memberikan kesan kesihatan fizikal dan mental remaja.
Kurang tidur, keletihan dan masa untuk menziarahi keluarga
dihabiskan dengan hiburan digital sehingga remaja gagal
menghayati nilai sebenar Eidul Fitri.

Edisi

Bagi menangani cabaran gajet dan Eidul Fitri beberapa solusi
praktikal di antaranya:

I MEMPERKASA PERANAN IBU BAPA DAN KELUARGA

Mereka boleh mewujudkan zon bebas gajet’ semasa makan
atau semasa majlis keluarga, serta menetapkan waktu
tertentu untuk menggunakan gajet. Aktiviti seperti makan
beramai-ramai, sesi bermaafan, dan kunjung-mengunjungi
boleh dijadikan zon bebas gajet bagi menggalakkan
interaksi sosial yang lebih harmoni. Yang paling utama
perlaksanaan bermula daripada ibu bapa.

q MEMANFAATKAN KEMAJUAN TEKNOLOGI ]

Gajet memberi kesan positif dan negatif bergantung pada
cara ‘melihatnya’. Menghalang daripada menggunakannya
bukanlah tindakan yang tepat. Sebaliknya betulkan dahulu
cara menggunakannya. Gajet sangat bermakna untuk
merakam kenangan indah, menghantar ucapan kreatif atau
berhubung dengan saudara yang jauh tanpa mengabaikan
komunikasi bersemuka.

q MENERAPKAN NILAI MURNI ]

Remaja perlu dididik tentang adab dan etika penggunaan
gajet serta kepentingan kesederhanaan agar tidak ‘ketagihan’
dan ‘mabuk’ sehingga mengabaikan nilai sebenar sambutan
Eidul Fitri.

Majlis Agama Islam Selangor (MAIS) bersama masjid, surau, NGO’s
dan penceramah bertauliah sentiasa menyampaikan kesedaran
mengenai penggunaan gajet secara bijak, menyediakan
bahan digital berunsur dakwah, serta menggalakkan program
interaktif untuk mendidik remaja tentang adab digital dan nilai
kekeluargaan khususnya dalam menyambut Eidul Fitri.

Kesimpulannya, gajet bukanlah penghalang untuk meraikan
Eidul Fitri, tetapi penggunaannya perlu seimbang dengan
kesedaran remaja, bimbingan keluarga, komuniti dan institusi
agar bermanfaat tanpa menjejaskan nilai tradisi Eidul Fitri di
antara dunia digital dan realiti. Eidul Fitri bukan tentang siapa
paling hebat, tetapi siapa paling bersyukur, saling bermaafan
dan kebersamaan yang dapat menterjemahkan hakikat Eidul
Fitri yang lebih bermakna daripada likes, comments, and shares.
Kekalkan Gajet Persaudaraan, Gajet Ziarah dan Gajet Kemaafan
dalam menyambut Eidul Fitri. Ingatlah pesanan Baginda
Rasulullah SAW yang bermaksud:

“Barang siapa yang ingin dilapangkan rezekinya dan dipanjangkan
umurnya maka hendaknya ia  menyambung  silaturahim
(kekerabatan).” (Sunan Abu Daud No: 1443). Edisi

Figh Kontemporari

FIQH MUSAFIR RAYA: PANDUAN

PE RANTAUAINE

SOLAT PUASA DAN ZAKAT DI

' Ustaz Mohamad Shukry bin Sulalman (shukry@muftlsetangor gov. my) .
# 7

Ketua Penoleng:Mufti, Jabatan Muftl Negen Selang6r

‘ “’!“.‘!M

usim perayaan di Malaysia sinonim dengan

tradisi "Balik Kampung". Perjalanan jauh

merentas negeri ini bukan sekadar menguji

kesabaran di jalan raya, malah membawa
dimensi beberapa hukum figh yang penting untuk
difahami. Islam adalah agama yang memudahkan
(yusrun), namun keringanan (rukhsah) yang diberikan
perlulah dilaksanakan mengikut ilmu agar ibadah kita
tetap sah dan sempurna.

SOLAT JAMAK DAN QASAR: KERINGANAN ATAU KEWAJIPAN?

Isu paling utama bagi musafir raya ialah pelaksanaan solat
Jamak (menghimpunkan dua solat) dan Qasar (memendekkan
solat empat rakaat kepada dua). Syarat asasnya adalah
perjalanan mestilah melebihi dua marhalah (sekitar 81 km).

Isu Tempoh Menetap: Ramai yang keliru tentang tempoh
kelayakan jamak gasar di kampung. Mengikut mazhab Syafi'i,
jika anda berniat untuk tinggal di kampung selama empat
hari penuh atau lebih (tidak termasuk hari perjalanan pergi
dan balik), maka status anda berubah menjadi "Mukim" sebaik
sahaja tiba. Dalam keadaan ini, anda tidak lagi dibenarkan
menjamakkan solat di kampung. Anda hanya boleh melakukan
jamak gasar semasa dalam perjalanan di atas lebuh raya sahaja.

Solat Berjemaah di Masjid: Apabila berada di kampung, musafir
disunatkan solat berjemaah di masjid. Jika imam adalah orang
tempatan (mugim) yang bersolat penuh, musafir wajib mengikut
rakaat imam tersebut sehingga selesai (solat penuh) dan tidak
boleh memendekkannya (gasar).

PUASA RAMADHAN: KEKUATAN VS KERINGANAN

Kepulangan ke kampung selalunya berlaku pada hari-hari
terakhir Ramadhan. Islam memberikan pilihan kepada musafir
untuk berbuka puasa jika perjalanan dimulakan sebelum waktu
Sububh.

Antara Azimah dan Rukhshah: Jika perjalanan pulang ke
kampung itu selesa (berhawa dingin dan tidak memenatkan),
maka kekal berpuasa (Azimah) adalah lebih afdal. Namun, jika
pemanduan terlalu lama, cuaca melampau, atau menyebabkan
keletihan yang membahayakan pemanduan, maka berbuka
puasa (Rukhshah) adalah lebih utama demi menjaga nyawa.

Perlu diingat, puasa yang ditinggalkan wajib digada selepas
bulan Syawwal. Selain itu, jika berlaku perbezaan zon waktu
atau keputusan hari raya antara lokasi berlepas dan lokasi tiba,
musafir harus mengikut keputusan pihak berkuasa agama di
tempat kita berada pada waktu tersebut.

T —

ZAKAT FITRAH: DI MANA LOKASI PEMBAYARANNYA?

Isu zakat fitrah sering menjadi perdebatan setiap kali raya. Di
manakah lebih utama dibayar; di tempat mencari rezeki atau di
kampung halaman?

Waktu Wajib: Kewajipan zakat fitrah bermula apabila
terbenamnya matahari pada malam raya. Secara prinsipnya,
zakat fitrah dibayar di tempat seseorang itu berada pada waktu
wajib tersebut.

Jika anda sudah berada di kampung pada malam raya, maka
afdal membayar zakat di kampung tersebut.

Jika anda masih dalam perjalanan di atas lebuh raya ketika azan
Maghrib malam raya berkumandang, anda boleh memilih untuk
membayarnya secara atas talian (online) mengikut tempat
mencari rezeki atau negeri destinasi.

Walau bagaimanapun, undang-undang zakat di Malaysia
membenarkan pembayaran dilakukan lebih awal. Maka, tidak
menjadi kesalahan jika anda membayarnya di tempat kerja
sebelum pulang ke kampung bagi mengelakkan kesibukan
pada saat akhir.

Okey kan...kita bayar awal.

E——

Ibadah ketika musafir raya menuntut keseimbangan antara
mengambil keringanan yang Allah berikan dengan ketelitian
dalam menjaga hukum-hakam. Janganlah kerana keterujaan
untuk menyambut hari raya, kita mengabaikan syarat-syarat
sah solat atau sengaja meringankan hukum zakat tanpa ilmu.

Persiapan mental dan fizikal untuk memulakan perjalanan
perlulah seiring dengan persiapan ilmu figh musafir. Dengan
memahami prinsip-prinsip ini, perjalanan pulang ke kampung
bukan sahaja membuahkan kegembiraan bertemu keluarga,
malah menjanjikan pahala ketaatan yang sempurna di sisi Allah
SWT.

Anda masih tercari-cari jawapan tentang persoalan agama.
Rujuklah Jabatan Mufti Negeri Selangor di www.muftiselangor.
gov.my. Edisi

PERUBAHAN KADAR
ZAKAT FITRAH

Ustaz Haji Muhamad Rafee Bin Rahman (rafee.rahman@zakatselangor.com.my)
Eksekutif Dakwah, Lembaga Zakat Selangor (LZS)

akat merupakan ibadah wajib dan salah satu daripada rukun Islam yang difardhukan pada tahun kedua hijrah. Para Fugaha’
menjelaskan, bahawa zakat merupakan sedekah yang wajib. la berdasarkan firman Allah SWT:

Maksudnya: Ambilah (sebahagian) dari harta mereka menjadi sedekah (zakat), supaya dengannya engkau membersihkan mereka
(dari dosa) dan mensucikan mereka (dari akhlak yang buruk); dan doakanlah untuk mereka, kerana sesungguhnya doamu itu menjadi ketenteraman
bagi mereka. Dan (ingatlah) Allah Maha Mendengar, lagi Maha Mengetahui. (Surah al-Taubah, 103)

HUKUM MEMBAYAR ZAKAT FITRAH

Individu yang mempunyai lebihan Anak yang lahir sebelum matahari
makanan atau hartanya daripada jatuh pada akhir bulan Ramadhan
keperluan tanggungannya pada dan hidup selepas terbenam

malam dan pagi hari raya. matahari.

Memeluk Islam sebelum terbenam
matahari pada akhir bulan Ramadhan
dan berkekalan Islamnya.

Seseorang yang meninggal selepas
terbenam matahari akhir Ramadhan.

ASAS PENETAPAN ZAKAT FITRAH:

1 Fugaha Mazhab Syafii menyatakan asas penetapan kadar 3 Menurut fatwa di bawah Seksyen 47 ber'Farikh 3 Februari
Zakat Fitrah adalah berdasarkan makanan asasi majoriti 2026, penetapan kadar zakat fitrah Negeri Selangor tahun
penduduk di sesebuah negeri. Menurut Imam al-Nawawi: 1447H/2026 adalah seperti di berikut:

Sekiranya diam.bi.l ki.re? makanan asasi sesebuah negeri dan Bayar
makanan asasi individu, lalu terdapat perbezaan antara

keduanya,di mana ada negeri yang penduduknya menjadikan ikut jenis beras dimakan

satu jenis makanan sebagai makanan asasi, manakala di
negeri lain mereka menjadikan jenis lain sebagai makanan
asasi, maka al-Sarakhsi dalam al-Amali menyatakan: jika
seseorang mengeluarkan Zakat Fitrah daripada jenis
makanan yang lebih baik, maka hukumnya sah dan lebih
utama. Namun, sekiranya dia memilih untuk mengeluarkan
daripada jenis yang lebih rendah nilainya, terdapat dua
pandangan ulama. Pertama, hukumnya tidak sah sebagai
langkah berhati-hati dalam urusan ibadah. Kedua, yang
merupakan pendapat asah (muktamad), hukumnya tetap sah
kerana dapat menghilangkan kesusahan daripadanya serta
masih dianggap sebagai mengeluarkan daripada makanan
asasi negeri atau makanan asasi dirinya sendiri.

- Beras Super
Spesial Tempatan

- Beras Putih Import

RM + Beras Wangi ¥ 1M = - X "
| +Beras Pulut N L

l | -Beras Rebus ¥
‘ - Beras Perang

Beras Herba Ponni
Beras Jepun | Calrose
Beras Basmathi
Beras Merah

Beras Hitam

Oleh itu, fugaha Mazhab Syafii mengharuskan Zakat Fitrah
ditunaikan sama ada dari jenis makanan asasi yang dimakan
atau dari jenis makanan asasi yang lebih mahal atau dari
jenis makanan asasi yang lebih murah. Dalam hal ini yang

diambil kira sebagai kadar wajib ialah berdasarkan makanan “HURSTpSMbIyQran Zakat fiqah melaril
asasi negeri. Membayar Zakat Fitrah berdasarkan makanan & Kb an Eatwa Noger Selansor
asasi diri sendiri pula adalah lebih utama kerana dikeluarkan §

daripada jenis makanan yang lebih baik. O DO OO wkatsolangor www.zakatselangor.com.my

Edisi
Tunaikan zakat anda hari ini di fpx.zakatselangor.com.my

#ZakatSelangor #L.ZS

Terus ikuti kami di platform media sosial rasmi LZS ;
FB & IG: @zakatselangor * X: @zakatselangor « YouTube: ZakatSelangor « TikTok: @zakatselangor

HUKUM POTONG USUS
UNTUK KURUS

n Ustaz Hasal bin Senin (hasal@mais.gov.my)

Pembantu Eksekutif, Unit Pembangunan Kompetensi,
Maijlis Agama Islam Selangor (MAIS)

lhamdulillah bersama kembali dalam majalah EDISI
MAIS keluaran Mac 2026. Saya ingin berkongsi tajuk,
“Hukum Potong Usus Untuk Kurus”

Definisi prosedur pemotongan usus adalah operasi untuk
membuang bahagian usus, termasuk usus kecil, usus besar, atau
bahagian akhir (rektum). Operasi pemotongan usus biasanya
dilakukan untuk mengubati masalah penyakit atau penyumbatan
pada usus. Demi mendapatkan tubuh yang langsing dan ideal,
ramai dikalangan masyarakat Islam yang mengambil jalan pintas
dengan melakukan prosedur pembedahan memotong usus.
Hukum membuang atau memotong mana-mana bahagian tubuh
samada bahagian luar tubuh atau bahagian dalam tubuh adalah
diharamkan melainkan dua sebab;

Pertama; la diperintah oleh syarak seperti memotong
kuku atau rambut atau tempat khitan atau
seumpamanya. Maka memotong atau membuang
barang yang diperintah syarak tidaklah termasuk dalam
perbuatan yang dilarang.

Kedua; Kerana berubat yakni bertujuan menolak
mudarat yang ada pada seorang seperti penyakit
seperti memotong jari akibat penyakit kencing manis
atau membuang buah pinggang yang rosak atau
seumpamanya. Maka membuang anggota badan
seperti ini tidaklah dilarang kerana masuk dalam
katogeri berubat.

Telah diriwayatkan daripada Ibnu Mas'ud ra bahawa Rasulullah
SAW bersabda yang bermaksud;

“Allah telah melaknat akan sekelian orang yang membuat tatu dan
yang meminta ditatukan dan yang mencukur bulu kening dan yang
meminta dicukurkan bulu kening dan yang menjarangkan giginya
kerana mencantikkan diri yang mengubah mereka itu akan kejadian
Allah.” (Hadith Riwayat Imam Muslim)

WAKAF SELANGOR
ONLINE

PEMAKLUMAN RASMI - PEWAKAF BERDAFTAR

Perbadanan Wakaf Selangor menggalakkan semua pewakaf untuk mendaftar
dalam portal Wakaf Selangor Online melalui pautan berikut:

fpx.wakafselangor.gov.my/ewo_login.asp

atau melalui Aplikasi Wakaf Selangor

¢ Berwakaf online dengan mudah,
pantas dan selamat

® Google Ploy

“ Akses pantas kepada rekod dan
sejarah transaksi wakaf

Muat turun atau mencetak resit X’
digital wakaf

V Kemaskini maklumat profil diri

Terima kasih atas sokongan, kepercayaar
wakaf yang berterusan kepada Perbad

Maka dapat difahami bahawa melakukan pembedahan samada
pada anggota zahir seperti muka atau tangan atau kaki atau
lainnya atau anggota batin seperti jantung atau buah pinggang
atau perut atau seumpamanya kerana alasan merawat penyakit
maka hukumnya adalah harus dan jika semata-mata kerana
kecantikan maka hukumnya adalah haram.Jelaslah di sini bahawa,
mengubah kejadian dengan membuat pembedahan membuang
atau memotong usus supaya badan menjadi kurus untuk kelihatan
cantik adalah haram dan dosa besar.

Diharuskan menjalani pembedahan membuang usus itu ialah
kerana berubat seperti merawat penyakit kencing manis atau
darah tinggi maka hukum membuang usus ketika ini adalah
harus kerana hendak menolak mudarat dan menolak mudarat itu
diperintah oleh syarak.

Kesimpulannya, hukum menjalani pembedahan membuang atau
memotong usus itu harus jika kerana merawat penyakit seperti
kencing manis atau darah tinggi atau kegemukkan yang boleh
memudaratkan nyawa atau kesihatan atau lainnya. Manakala
pembedahan membuang usus atas dasar kecantikan diri samada
lelaki atau perempuan adalah haram dan dilaknat kerana
mengubah ciptaan Allah SWT.

Majlis Agama Islam Selangor (MAIS) menyarankan rujuklah
kepada pihak berautoriti agama seperti Jabatan Mufti Negeri
Selangor (JMNS) untuk mendapatkan pandangan syarak berkaitan
permasalahan hukum bagi mengelakkan terjerumus kepada
perkara yang diharamkan.

Manfaatkan majalah EDISI MAIS sebagai wadah ilmu yang
bermanfaat dan moga menjadi asbab kebaikan. Edisi

Jendela Syariah

YAA PUAN NENNEY SHUHAIDAH

BINTI SHAMSUDDIN

KETUA HAKIM SYARIE WANITA PERTAMA DI

SELANGOR DAN MALAYSIA

Puan Maryam binti Md Zin (maryam@jais.gov.my)
Penolong Pengarah Kanan, Unit Dasar & Strategi,
Jabatan Agama Islam Selangor (JAIS)

ahniah atas pelantikan YAA sebagai Ketua Hakim Syarie Wanita pertama di Selangor
dan pertama di Malaysia. Bagaimanakah perasaan YAA apabila dipilih untuk memikul
tanggungjawab yang sangat bersejarah ini dalam sistem perundangan negeri?

Terima kasih. Apabila saya mengetahui nama saya ingin dilantik, pada mulanya saya menolak
kerana saya merasakan tanggung jawab ini terlalu besar dan tidak pernah terlintas dalam fikiran
saya seorang wanita akan diangkat sebagai ketua hakim syarie. Saya berdoa kepada Allah SWT agar
sentiasa membantu saya untuk memegang jawatan ini dengan baik dan cemerlang tanpa sebarang
tohmah. Saya akan memegang amanah ini dan menjalankan tanggung jawab sebaik mungkin.

Pelantikan ini telah diperkenankan oleh Duli Yang Maha Mulia Sultan Selangor. Apakah amanat atau
pesanan penting yang baginda sampaikan semasa penyerahan watikah pelantikan tersebut yang :

: menjadi pegangan YAA?
DYMM Sultan Selangor telah berpesan agar saya menjalankan tanggung jawab sebaiknya. Saya
berjanji kepada diri saya untuk mengekalkan kecemerlangan Jabatan Kehakiman Syariah Selangor
(JAKESS) dan berusaha untuk meningkatkan kecemerlangan itu. Saya akan cuba sebaik mungkin; saya
tidak akan mendatangkan fitnah terhadap jawatan ini dan tidak akan mensia-siakan kepercayaan
DYMM Tuanku Sultan dan YAD Dato’ Setia Pengerusi MAIS.

Saya tidak memulakan langkah pertama tetapi meneruskan kesinambungan usaha Ketua Hakim
Syarie sebelum ini. Ketika ini JAKESS sedang mencuba uji pelaksanaan mahkamah digital di tiga
buah daerah iaitu Kuala Selangor, Sabak Bernam dan Sepang. Tiada lagi penggunaan fail fizikal oleh
hakim dan peguam, semuanya ke arah paperless. Sekiranya 3 buah daerah ini melaksanakannya
dengan baik, ia akan diperluas kepada semua mahkamah syariah di seluruh Selangor pada tahun
ini. Visi dan misi jabatan akan diteruskan. Daripada aspek pengurusan saya akan berusaha untuk
menyelesaikan masalah kes tertunggak disebabkan kekurangan hakim. InsyaAllah, MAIS akan
memberikan pertambahan perjawatan Hakim Mahkamah Tinggi Syariah dan set perjawatan bagi
setiap Hakim Mahkamah Tinggi Syariah tersebut. Dengan penambahan ini termasuk pelaksanaan
digitalisasi; saya menjangkakan dalam masa 3 tahun semua kes tertunggak di Mahkamah Tinggi
Syariah dapat diselesaikan.

: Sebagai wanita pertama yang memegang jawatan ini, bagaimanakah YAA melihat peranan ini dalam

. mengangkat martabat wanita dalam bidang kehakiman dan perundangan Syariah di Malaysia?
Jabatan Kehakiman Syariah Malaysia (JKSM) semakin terbuka dalam pelantikan wanita sebagai hakim
syarie bermula pada tahun 2010. Dari aspek keilmuan dan pengurusan, wanita dan lelaki adalah
sama boleh menjalankan tanggung jawab dengan baik. Sama seperti bidang lain, dengan ilmu dan
belajar; insyaAllah pasti boleh. Saya nasihatkan kepada wanita dalam bidang perundangan dan
kehakiman, sekiranya diberi peluang untuk meningkatkan diri dalam kerjaya, terima sebagai cabaran
dan sentiasa belajar serta menambah ilmu. Cabar diri sendiri, jangan mudah mengalah, sentiasa
mencuba, sekiranya ada kelemahan terus perbaiki, jangan mudah mengalah, jadikan pengajaran dan
belajar daripada kesilapan. Belajar daripada kesilapan adalah ilmu terbaik yang kita akan dapat.

Masyarakat sering melihat Mahkamah Syariah sebagai institusi yang kritikal dalam hal ehwal :
kekeluargaan dan perundangan Islam. Bagaimanakah YAA merancang untuk meningkatkan akses dan :

pemahaman masyarakat terhadap proses keadilan di mahkamah?

Setiap tahun JAKESS sentiasa melaksanakan program pemahaman undang-undang kepada
masyarakat seperti program literasi pemahaman undang-undang, sulh, ceramah online dan fizikal.
Alhamdulillah Lembaga Zakat Selangor memberikan dana bagi menjalankan program penerapan
pemahaman undang-undang kepada umat Islam. Selain itu, JAKESS juga menggunakan Artificial
Intelligence dalam penggunaan chatbot bagi menjawab semua persoalan dari orang awam mengenai
undang-undang dan prosedur mahkamah syariah. Terkini, chatbot tersebut akan dijawab secara live
oleh pegawai JAKESS bagi mengurangkan isu panggilan telefon tidak diangkat.

mendepani cabaran di institusi yang kritikal seperti Mahkamah Syariah?
Adik-adik yang ingin menceburi bidang perundangan, bidang ini bukan mudah. Kerjaya sebagai
seorang hakim laluannya adalah lantikan dalam perkhidmatan kerajaan. Sekiranya terpilih menyertai
perkhidmatan awam dan diberi peluang dilantik sebagai hakim, usah gentar; pastikan ilmu
mencukupi, sekiranya tiada ilmu, sentiasa belajar untuk membawa tanggung jawab dengan baik.
Sama ada menceburi kerjaya sebagai hakim atau peguam, mesti dengan ilmu. Apabila kita membantu
orang dengan ilmu yang betul, insya-Allah pahala akan sentiasa diberikan oleh Allah. Tanpa ilmu

© N o

menyebabkan kita bantu dan memberi hukuman
kepada orang lain dengan cara yang salah;
kaki akan selangkah ke neraka. Apa jua kerja
dan bidang yang kita ceburi, Allah sentiasa
ada dan menilai. Perbuatan baik kita lakukan,
syurga menanti. Perbuatan buruk kita lakukan,
sengaja buat kesilapan; selangkah ke neraka.
Pengalaman kerjaya saya selama 25 tahun dalam
bidang perundangan, cabarannya terlalu banyak.
Saya ingin berpesan kepada generasi muda,
apa pun cabaran yang mendatang; terima, kuat,
adapt, dan belajar. Semua kesukaran itu akan
membantu kita menjadi seorang ketua yang baik.

Terima kasih di atas segala perkongsian YAA.
Semoga agar Allah SWT sentiasa merahmati dan
memudahkan semua urusan YAA.

Amin. Sama-sama. Edisi

Latar Belakang Akademik

SK Morib, Banting

[
: 2. SMKA Simpang Lima, Sabak Bernam
t O

UKM Sarjana Sastera (Psikologi
Kaunseling) 2001

4. UKM Sarjana Muda Pengajian Islam Dalam

Syariah 1998

: 5. UKM Diploma Pentadbiran Kehakiman Dan

Guaman Islam 1998

3 Pengalaman Dalam Perkhidmatan

: 1. Peguam Syar'ie,Jabatan Bantuan Guaman

Selangor (2001 - 2005)

2. Penolong Pengarah Bahagian Latihan,

Jabatan Kehakiman Syariah Malaysia
(/JKSM) (2005 - 2008)

3. Penolong Pengarah Kanan, Bahagian

Pengurusan Keurusetiaan dan Rekod,JKSM
(2008-2012)

4. Peguam Kanan Syarie Persekutuan,Jabatan

Peguam Negara (AGC) (2012 - 2016)

. : 5. Hakim Mahkamah Tinggi Syariah,JAKESS
: Apakah pesanan YAA kepada generasi muda, khususnya wanita, yang bercita-cita untuk menceburi : :
: bidang perundangan Syariah setelah melihat pencapaian bersejarah YAA hari ini terutamanya dalam ¢ ]

(2016 - 2020)

Pengarah Bahagian Latihan,JKSM (2021 -
Jun 2023)

Ketua Pendaftar,JAKESS (Jun 2023 - Ogos
2025)

Hakim Kanan Mahkamah Tinggi Syariah

Selangor (September - Oktober 2025)

9. Ketua Hakim Syarie Selangor (Oktober

2025 hingga kini)

Encik Muhammad Hafiz bin Bahari (haﬁzbahari@wakafselangor.goimy)\ S >
Pengurus Bahagian Korporat, Perbadanan Wakaf Selangor (PWS) AT iz

arat dengan gaya seni bina

China purba, Masjid Jamek

Cina Muslim Klang yang

terletak di Bandar Botanik di
sini,memang mempesonakan.‘ltulah
ungkapan jemaah yang pertama
kali hadir ke Masjid berkenaan”

Selain dari tempat masyarakat
melaksanakan ibadah, Masjid Cina
Muslim Klang juga sebagai pemangkin
baharu pelancongan Islam di Selangor.
Menariknya lokasi pembinaan masjid
berkenaan hanya 15 peratus sahaja
penduduknya beragama Islam, namun
kehadiran Jemaah dan juga pelancong
amat memberangsangkan.

Dibina di atas tanah seluas 1.2 hektar,
masjid itu bukan sahaja memenuhi
keperluan ibadah jemaah setempat, tetapi
juga menjadi destinasi persinggahan bagi
pelawat tempatan dan antarabangsa yang
ingin mengenali Islam melalui seni bina,
warisan dan keterbukaan komuniti.

Menariknya masjid ini dibina dengan
menggunakan  dana  wakaf  yang
diwakafkan oleh orang ramai dengan
jumlah  terkumpul  sebanyak RM
2,123,661.18 yang mana dana berkenaan
dikawal selia oleh Perbadanan Wakaf
Selangor (PWS)

Setiap Jemaah yang hadir nescaya akan
teruja dengan bermula di pintu gerbang
utamanya sudah menyerlahkan gaya klasik
China. la diikuti dengan hiasan landskap,
reka bentuk menara yang melentik, gaya

iR s

tombol pintu, hiasan dalaman termasuk
susun atur perabot, tulisan kaligrafi di
dinding, sehingga ruang pengajiannya
benar-benar mirip seni bina masjid di
China.

Berdasarkan laporan akhbar
memaklumkan sejak beroperasi, masjid
itu menerima sambutan menggalakkan
dengan lebih 55,000 pelawat tempatan
dan antarabangsa direkodkan setakat
Disember tahun lepas, termasuk lawatan
institusi dari Australia, Perancis, Jerman
dan Jepun.

Ruang solat utama masjid mampu
menampung kira-kira 350 jemaah pada
satu-satu masa, dengan kapasiti boleh
diperluas hingga 1,000 orang, sekali gus
membolehkan  masjid menganjurkan
program berskala besar termasuk aktiviti
berkaitan pelancongan Islam.

Bagi jemaah yang hadir, tidak khuatir
kerana di masjid berkenaan terdapat
satu kafeteria di pekarangan masjid yang
menawarkan hidangan tradisional Cina
seperti mi tarik, dim sum dan pau turut
melengkapkan pengalaman ahli jemaah
dan juga pelancong.

Tujuan utama adalah untuk memperluas
peranan masjid yang tidak hanya dilihat
sebagai tempat ibadah, tetapi juga ruang
pendidikan dan tarikan budaya vyang
menghubungkan  komuniti  tempatan
dengan pengunjung daripada pelbagai
latar belakang.

Pada 5 Disember 2024, DYMM Sultan
Selangor telah berkenan merasmikan
Masjid Jamek Cina Muslim Klang dan
menzahirkan harapan agar pembinaan
masjid itu di samping rumah ibadat lain
di kawasan sekitar, bukan sahaja dapat
menjadi lambang perpaduan malah
sebagai mercu tanda dan pusat tarikan
pelancongan utama di Selangor

Terima kasih kepada semua pewakaf
yang telah melazimi ibadah wakaf
di Perbadanan Wakaf Selangor, dan
Alhamdulillah Rumah Allah telah berdiri
dengan indahnya menggunakan setiap
sen dana wakaf yang telah diwakafkan.

Sabda Rasulullah  SAW  maksudnya:
“Sesiapa yang membina sebuah masjid
kerana Allah, sama ada kecil atau besar,
pastilah Allah akan membina untuknya
sebuah rumah (istana) di syurga”

-(Hadis riwayat Bukhari dan Muslim).

Perbadanan Wakaf Selangor (PWS) adalah
agensi di bawah Majlis Agama Islam
Selangor (MAIS) yang telah diamanahkan
untuk menguruskan hal ehwal wakaf
di dalam negeri Selangor ini. Pada 30
Oktober 2009, DYMM Sultan Selangor
menitahkan MAIS menubuhkan PWS
supaya pengurusan wakaf di Selangor
dapat diperkasakan seperti pengurusan
zakat. Mesyuarat MAIS Bil. 3/2010 yang
bersidang pada 29 Jun 2010 bersetuju
menubuhkan PWS di bawah peruntukan
Seksyen 8, Enakmen Pentadbiran Agama
Islam (Negeri Selangor) 2003. Edisi

Sumber : Majlis Agama Islam Selangor

MAIS Lancar Buku Hala Tuju
Kelestarian Hal Ehwal Islam
Selangor (Hatis) 2025 - 2030

JANUARI 2026 - Majlis Agama Islam Selangor telah
melancarkan Buku Hala Tuju Kelestarian Hal Ehwal
Islam Selangor (HATIS) 2025-2030 sebagai usaha
strategik bagi memperkasa institusi Islam  dan
memperkukuhkan pengurusan hal ehwal Islam di negeri
Selangor. Pelancaran disempurnakan oleh YAD Senator
Dato’ Setia Haji Salehuddin Saidin, Pengerusi MAIS
dalam Majlis Perutusan Pengerusi MAIS Tahun 2026
yang diadakan di Dewan Syarahan dan Muzakarah Islam,
Masjid Negeri. Edisi

Mesyuarat MAIS Bil. 1/2026:
Pemerkasaan Tadbir Urus Hal
Ehwal Islam Selangor

JANUARI 2026 - Majlis Agama Islam Selangor (MAIS) telah
mengadakan Mesyuarat MAIS bilangan yang pertama bagi tahun
2026 yang dipengerusikan oleh YAD Senator Dato’ Setia Haji
Salehuddin Saidin, Pengerusi MAIS. Edisi

Sesi Dailog Bersama PIBK -
Eratkan Hubungan Ukhwah

FEBRUARI 2026 - YAD Senator Dato’ Setia Haji Salehuddin Saidin,
Pengerusi Majlis Agama Islam Selangor (MAIS) berbesar hati
mengadakan sesi dialog secara langsung bersama Pertubuhan
Islam Bukan Kerajaan (PIBK) bagi mengeratkan lagi hubungan
ukhwah MAIS bersama PIBK. Edisi

'A
Kunjungan Hormat Pengerusi
MAIS ke Pejabat Menteri di
Jabatan Perdana Menteri (Hal
Ehwal Agama)

y -y

FEBRUARI 2026 - Pengerusi Majlis Agama Islam Selangor (MAIS),
YAD Senator Dato’ Setia Haji Salehuddin Saidin mengadakan
kunjungan hormat ke Pejabat Menteri Jabatan Perdana Menteri
(Hal Ehwal Agama). Kehadiran YAD Senator Dato’ Setia disambut
mesra oleh YB Senator Dr. Zulkifli bin Hassan, Menteri Jabatan
Perdana Menteri (Hal Ehwal Agama). Edisi

Setiausaha MAIS Penuhi
Jemputan Sebagai Panel
Persidangan Ekonomi Halal
Antarabangsa (IHEC) 2026

FEBRUARI 2026 - Tuan Haji Mohd Sabirin Mohd Sarbini,
Setiausaha Majlis Agama Islam Selangor (MAIS) telah
dijemput sebagai panel dalam Persidangan Ekonomi Halal
ANTARABANGSA (IHEC) 2026 bertajuk “Ekonomi Halal Global
2026: Tinjauan Strategik Untuk Pasaran Pesat Berkembang. Edisi

MAIS Peruntuk RM16.7 Juta
Agihan Fidyah Tahun 2026,
Sasar Santuni 48,674 Penerima

FEBRUARI 2026 - Majlis Agama Islam Selangor (MAIS)
melalui Bahagian Pendaftaran Muallaf dan Pembangunan
PIBK mengadakan Program Turun Padang yang diadakan di

Kampung Sungai Kurau, Pulau Carey, Banting pada hari ini
bertujuan membantu menyelesaikan isu orang asli berkaitan
hal ehwal Islam. Edisi

Imarahkan Masjid dan Surau
Sebagai Pusat Ibadah Penyatuan
Ummah

FEBRUARI 2026 - Pengerusi MAIS, YAD Senator Dato’ Setia Haji
Salehuddin Saidin mengajak umat Islam di Selangor mengambil
peluangdibulanRamadhaniniagarmengimarahkanmasjid-masjid
dan surau-surau sebagai pusat ibadah serta penyatuan ummah.

“Masjid dan surau yang aktif menunjukkan perpaduan yang
kukuh dan elakkan perpecahan serta isu-isu yang boleh
menggugat keharmonian sejagat. Beliau berkata demikian ketika
menyampaikan ucapan sempena Majlis Berbuka Puasa (lhya’
Ramadhan) Duli Yang Maha Mulia Sultan Selangor Bersama
Rakyat Dan Penyampaian Sumbangan Hari Raya 1447H. Edisi

Pengerusi MAIS Hadiri Majlis
Sumbangan kepada Pelajar
Tahfiz di Istana Alam Shah

FEBRUARI 2026 - Pengerusi Majlis Agama Islam Selangor (MAIS),
YAD Senator Dato’ Setia Haji Salehuddin Saidin telah menghadiri
Maijlis Hari Hol Almarhum Sultan Salahuddin Abdul Aziz Shah
Alhaj dan penyerahan sumbangan kepada 10 pelajar Tahfiz di
Istana Alam Shah. Majlis penyampaian sumbangan tersebut
telah disempurnakan oleh Duli Yang Teramat Mulia Raja Muda
Selangor Tengku Amir Shah. Edisi

Sumber : Jabatan f{
Mufti Selangor &

“ITQAN Memacu Wibawa" Teras
Perutusan Mufti Selangor 2026

JANUARI 2026 - Jabatan
Mufti Negeri Selangor (JMNS)
melangkah ke tahun 2026
dengan membawa tema “ITQAN
Memacu Wibawa” sebagai asas
pengukuhan peranan institusi
ini sebagai rujukan autoritatif
Islam di negeri Selangor. Edisi

FEBRUARI 2026 - Dato’ Seri Utama Diraja Mufti Selangor
tampil sebagai salah seorang panel dalam Forum Perdana
Ehwal Islam sempena ulang tahun ke-15 Yayasan Islam
Darul Ehsan (YIDE) yang berlangsung di Dewan Syarahan &
Muzakarah Islam, Masjid Sultan Salahuddin Abdul Aziz Shah.
Edisi

Podcast Langsung Keajaiban
Sedekah Secara Langsung di
tviKiM

MAC 2026 - Podcast Langsung Keajaiban Sedekah yang disiarkan
secara langsung melalui platform tvIKIM telah berlangsung
dengan jayanya hasil kerjasama antara Tabung Infak Jariah
Umat Islam Selangor (TIJARI) dan Jabatan Mufti Negeri Selangor
(JIMNS). Edisi

Sumber : Jabatan Kehakiman
Syariah Negeri Selangor &

Sumber : Jabatan Pendakwaan
Syariah Selangor

JAKESS Raih Tempat Pertama
APPC Tahun 2025 Buat Kali
Kelima Berturut-Turut

JANUARI 2026 - Jabatan Kehakiman Syariah Selangor (JAKESS)
terus mengukuhkan reputasinya sebagai agensi kerajaan

contoh apabila sekali lagi dinobatkan sebagai Johan Anugerah
Pengurusan Pejabat & Pentadbiran Cemerlang (APPC) Tahun
2025 bagi Kategori Lain-Lain Agensi. Edisi

JANUARI 2026 - Jabatan Kehakiman Syariah Selangor
telah mengadakan ‘Retreat’ Pengukuhan Perjawatan
Jabatan bertempat di KSL Esplanade Hotel, Klang. Retreat
yang diadakan bertujuan bagi sesi pembentangan dan
perbincangan Laporan Audit Kendiri Perjawatan Organisasi
(AKPO) yang disertai pengurusan tertinggi JAKESS diketuai
YAA Puan Nenney Shuhaidah binti Shamsuddin, Ketua Hakim
Syarie Selangor. Edisi

Majlis Amanat Ketua Hakim
Syarie dan Perhimpunan Jabatan
Bil. 1 Tahun 2026 (JAKESS)

JANUARI 2026 - Jabatan Kehakiman Syariah Selangor (JAKESS)
melalui Bahagian Penyelesaian Alternatif telah melaksanakan
Muzakarah Hakim Syarie dan Anggota Panel Hakam Negeri
Selangor Tahun 2025 Bilangan Ke-8 dan Majlis Anugerah Panel
Hakam Cemerlang (APHC) 2024 bertempat di Royal Park Hotel,
Kajang. Edisi

Perasmian Majlis Pembukaan
Tilawah dan Hafazan Al-Quran
Peringkat Negeri Selangor
1447/2026M

JANUARI 2026 - Maijlis Tilawah dan Hafazan Al-Quran Peringkat
Negeri Selangor 1447H/2026M telah membuka tirainya dan
telah dirasmikan pembukaannya oleh Menteri Besar Selangor di
Dewan Syarahan dan Muzakarah Islam Shah Alam, Masjid Sultan
Salahuddin Abdul Aziz Shah. Edisi

JANUARI 2026 - Duli Yang Maha Mulia Sultan Selangor, Sultan
Sharafuddin Idris Shah Alhaj berkenan berangkat ke Majlis
Istiadat Pengurniaan Watikah Lantikan Nazir dan Imam Masjid-
Masjid di Negeri Selangor Darul Ehsan yang berlangsung di
Balairung Seri, Istana Alam Shah, Klang. Edisi

Kunjungan Menteri Pendidikan
ke JAIS

FEBRUARI 2026 - Jabatan Agama Islam Selangor menerima
kunjungan daripada delegasi Menteri Pendidikan Malaysia
bertempat di Bangunan Sultan Idris Shah, Shah Alam. YB Puan
Fadhlina Sidek turut diiringi Pengarah Bahagian Pendidikan Islam
(BPI) KPM, Tuan Haji Omar Salleh, Pengarah Jabatan Pendidikan
Negeri Selangor (JPNS), Datin Wan Nor Ashikin Abu Kassim. Edisi

Taklimat Persediaan
Pengimarahan Ramadhan Masjid
Seluruh Selangor

FEBRUARI 2026 - Exco Agama Islam dan Pembudayaan Inovasi
Selangor, YB Dr. Mohammad Fahmi Ngah merasmikan Taklimat
Persediaan Pengimarahan Ramadhan Masjid Seluruh Selangor.
Edisi

Majlis Mahabbah dan
Penyampaian Bantuan Khas
Kewangan Kali Ke-2 Tahun 2025

FEBRUARI 2026 - YAB Dato’ Seri Amirudin Shari, Menteri Besar
Selangor telah menyempurnakan penyerahan Bantuan Khas
Kewangan Kali Ke-2 Tahun 2025 kepada para Penggerak Masjid
di seluruh negeri Selangor. Penyerahan tersebut berlangsung
dalam Maijlis Mahabbah dan Penyampaian Bantuan Khas
Kewangan Kali Ke-2 Tahun 2025 kepada Penggerak Masjid,
bertempat di Dewan Jamuan, Masjid Negeri Selangor. Edisi

FEBRUARI 2026 - Duli Yang Maha Mulia Sultan Selangor,
Sultan Sharafuddin Idris Shah Alhaj berkenan berangkat ke
Maijlis Berbuka Puasa D.Y.M.M. Sultan Selangor Bersama Rakyat
serta Penyampaian Sumbangan Hari Raya 1447H bertempat di
Masjid Sultan Salahuddin Abdul Aziz Shah, Shah Alam. Edisi
(1 1 '

FEBRUARI 2026 - Perbadanan Wakaf Selangor (PWS) telah
menyalurkan Sumbangan Wakaf Fisabilillah berjumlah
RM41,000 bagi pembelian karpet serta kerja-kerja baik pulih
surau di Rumah Kebajikan Anak-Anak Yatim Sekendi, Sabak
Bernam. Edisi

SUMBANGAN WAKAF FISABILILLAS

RM41,000.00

PEMBELIAN unon & BAK PULM SURAY

PWS Salur RM50 000 Wakaf
Fisabilillah ke MaSde Taman
Alam Jaya

FEBRUARI 2026 - Bersempena Bulan Wakaf Negeri Selangor,
Perbadanan Wakaf Selangor (PWS) telah menyalurkan
Sumbangan Wakaf Fisabilillah berjumlah RM50,000 bagi
pemasangan sistem siar raya baharu di Masjid Taman Alam Jaya,
Puncak Alam. Edisi

PWS Perkukuh Sinergi Wakaf
Ilmu Bersama UPM dalam Majlis
Iftar Ramadhan

FEBRUARI 2026 - Perbadanan Wakaf Selangor (PWS) telah
menghadiri Majlis Berbuka Puasa bersama warga Universiti
Putra Malaysia (UPM) yang berlangsung di Masjid Universiti
Putra Malaysia dalam suasana penuh keberkatan dan ukhuwah
Ramadhan. Edisi

Sumber : Lembaga Zakat Selangor

ZAKAT SELANGOR
LS AGAUA SAN NGO

LZS Sasar RM2.2 Juta Kutipan
Zakat PDRM Selangor Melalui
Skim Potongan Gaji

JANUARI - Lembaga Zakat Selangor (LZS) menyasarkan kutipan
zakat sebanyak RM2.2 juta daripada warga Polis Diraja Malaysia
(PDRM) Selangor bagi tahun 2026, dengan memberi tumpuan
kepada pengukuhan pelaksanaan skim potongan gaji sebagai
kaedah pembayaran zakat yang lebih konsisten, sistematik dan
berterusan. Edisi

Zakat Selangor Raih Pengiktirafan
Serantau di Indonesia Fundraising
Award 2025

JANUARI - Lembaga Zakat Selangor (Zakat Selangor) dinobatkan
sebagai penerima Anugerah Fundraising oleh Lembaga Zakat
Asia Tenggara Terbaik pada Majlis Penganugerahan Indonesia
Fundraising Award (IFA) 2025 yang berlangsung di Lorin Hotel
Sentul, Bogor, Indonesia. Edisi

FUNDRAISING OLEH LEMBAGA
ZAKAT ASIA TENGGARA TERBAIK

FEBRUARI 2026 - Duli Yang Maha Mulia Sultan Selangor,
Sultan Sharifuddin Idris Shah Alhaj berkenan menyampaikan
sumbangan bantuan Hari Raya berjumlah RM264,500 kepada
529 orang asnaf fakir,miskin dan mualaf di daerah ini semasa
Majlis lhya Ramadhan DYMM Sultan Selangor Bersama
Rakyat di Masjid Jamek Sultan Ibrahim, Kuala Selangor. Edisi

Sumber : Universiti Islam @=q 77
Selangor g’UIS

JANUARI 2026 - Universiti Islam Selangor (UIS) melancarkan
Program Belia Generasi Selangor @UIS, sebuah inisiatif
hospitaliti tajaan penuh yang menawarkan laluan terus
daripada latihan kepada pekerjaan sebenar. Edisi

Universiti Islam Selangor Lancar
NUR-UIS Perkukuh Ekosistem
Keusahawanan Islam

FEBRUARI 2026 - Universiti Islam Selangor (UIS) melancarkan
Nadi Usahawan Rintis Universiti Islam Selangor (NUR-UIS) sebagai
inisiatif strategik untuk memperkukuh ekosistem keusahawanan
Islam yang holistik, inklusif dan mampan selaras aspirasi UIS
sebagai Universiti Usahawan Islam pertama di Malaysia. Edisi

JANUARI - Yayasan Insan Darul Ehsan (YIDE) telah menerima
kunjungan hormat serta lawatan tapak daripada Westports
Malaysia Sdn. Bhd. ke tapak pembangunan Kompleks Asrama
Anak Yatim Pulau Indah (KAYPI). Edisi

Sumber : Yayasan
Islam Darul Ehsan yayasan isiam

Sumber : Teraju
Ekonomi Asnaf SB TERAS

Keberangkatan DYTM Raja Muda
Selangor Santuni 38 Anak Yatim
RAYSAAS

FEBRUARI 2026 - Yayasan Islam Darul Ehsan (YIDE) merafak sembah
menjunjung setinggi-tinggi kasih atas keberangkatan Duli Yang
Teramat Mulia Tengku Amir Shah ibni Sultan Sharafuddin Idris
Shah ke Maijlis Penyerahan Sumbangan Hari Raya kepada anak-
anak yatim di Rumah Sultan Salahuddin Abdul Aziz Shah Al-Haj
(RAYSAAS). Edisi

T

JANUARI 2026 - Teraju Ekonomi Asnaf Sdn. Bhd. (TERAS) telah
berjaya menganjurkan Program Retreat Ahli Lembaga Pengarah
dan Pengurusan TERAS 2026 yang berlangsung selama tiga
hari bermula 17 hingga 19 Januari 2026 bertempat di Mega
View Hotel, Kuantan, Pahang. Program ini berperanan sebagai
platform strategik bagi menyelaras hala tuju organisasi, menilai
keupayaan semasa serta memperkukuh perancangan strategik
syarikat bagi tahun 2026. Edisi
¥, CEssatKe

TERAS Serah Sumbangan Wakaf
Tunai Korporat RM200,000.00
kepada DYTM Raja Muda
Selangor dalam Majlis lhya’
Ramadhan 1447H

MAC 2026 - Teraju Ekonomi Asnaf Sdn Bhd (TERAS), anak syarikat
kepada Majlis Agama Islam Selangor (MAIS), menjunjung kasih atas
perkenan Duli Yang Teramat Mulia Tengku Amir Shah Ibni Sultan
Sharafuddin Idris Shah, DYTM Raja Muda Selangor, menerima
sumbangan Wakaf Tunai Korporat berjumlah RM200,000.00 dalam
Majlis Ihya’ Ramadhan 1447H yang turut menyaksikan perasmian
Masjid Nurul Iman, Telok Gadong. Edisi

Celik Arab & Jawi

SIRI BELAJAR JAWI

(SIRI EMPAT PULUH ENAM)
(Siri 1/2026) O dus Cos Lidlygs & ddgl
Ustaz Hamizul bin Abdul Hamid (gslz) Olgd (gicie

(hamizul@zakatselangor.com.my)
Ketua Jabatan Dakwah, Lembaga Zakat Selangor (LZS)

DULU PENAGIH, KINI PENGUSAHA
KATERING YANG BERJAYA

Eksekutif Perhubungan Awam & Khidmat Pelanggan,
Maijlis Agama Islam Selangor (MAIS)

ukan mudah untuk membuang stigma negatif

masyarakat terhadap individu yang pernah

terjebak dalam dunia gelap penagihan dadah.

Rasa diri seperti tidak dipedulikan akibat dicemuh
dan ada kalanya membuatkan bekas penagih kembali
ke lorong belakang atas alasan mereka sudah tidak ada
tempat dalam kalangan masyarakat.

Namun bagi sesetengah bekas penagih yang cekal, itu bukan
penghalang untuk mereka membina hidup baharu bersama
keluarga tercinta. Siapa sangka seorang bekas penagih dadah
membuktikan dia mampu kembali ke pangkal jalan hasil
sokongan serta kepercayaan keluarga dan masyarakat yang
membantunya untuk berubah.

Pengusaha katering, Mohd Joman Mohd Sachari, 55 tahun yang
juga asnaf rigab Majlis Agama Islam Selangor (MAIS) berkata,
beliau kini giat mengusahakan perniagaan membekal makanan
terutama melibatkan katering bufet sejak tahun 2022.

“Saya juga terlibat sebagai penceramah jemputan yang
dikelolakan oleh MAIS dalam membantu pelaksanaan program
rawatan dan pencegahan di rumah pemulihan yang berdaftar di
bawah MAIS; katanya dalam sesi temu bual bersama wartawan
edisi baru-baru ini.

Mohd Joman turut mengimbau kembali detik beliau terjebak
dengan dadah sejak berusia 16 tahun akibat pengaruh rakan.

“Saya terjebak dengan dadah jenis erimin 5 ketika di sekolah
asrama lagi. Ketika itu, saya juga terlibat menjadi tukang
mengedar dadah secara kecil-kecilan dan dalam masa yang
sama menjadi penagih, katanya.

Mohd Joman yang kini mempunyai empat orang anak berkata,
pelbagai masalah dan kesan sampingan yang boleh terjadi
akibat penyalahgunaan dadah.

“Saya mudah sakit dantidak boleh berada dalam keadaan tertekan
kerana ia boleh memberi kesan kepada diri saya, katanya.

Beliau berkata, keluarganya mengetahui penglibatannya dalam
aktiviti dadah selepas ditangkap pada tahun 2004.

“Saya pernah dikenakan tindakan penjara selama enam bulan
atas kesalahan memiliki dadah mengikut Seksyen 12 (2) Akta
Dadah Berbahaya 1952 katanya.

Menurutnya, peristiwa tersebut menginsafkan sehinggalah pada
tahun 2005, Mohd Joman mengikuti program dan menjadi salah
seorang pelatih secara sukarela di Rumah Penawar, Alam Jaya
iaitu Rumah Pemulihan Rigab yang berdaftar di bawah MAIS.

SOKONGAN KELUARGA DAN MAIS

Mohd Joman berkata, peranan keluarga amat penting kerana
penagih memerlukan sokongan mereka untuk berhenti menagih.
“Saya bersyukur apabila keluarga menerima dan memberi
sokongan untuk berubah. Rawatan jangka panjang seiring
dengan sesi kaunseling dan sokongan keluarga amat penting
bagi membantu golongan penagih;’katanya.

Beliau berkata, MAIS banyak memberi pendedahan berkaitan
program kerohanian dan pemulihan di bawah Bahagian
Pemulihan Rigab ketika menjalani rawatan di Rumah Penawar.

enceramah di salah satu program anjuran MAIS 8%

Mohd Joman (empat dari kiri) menerima cenderamata sebagai
p
iy

Encik Shahrul Efendy bin Md Saat (fendy@mais.gov.my)

“MAIS banyak bantu saya untuk berubah. Program vyang
dianjurkan meliputi aspek kerohanian seperti ceramah agama,
kursus rawatan dan pemulihan banyak memberi pendedahan
kepada saya untuk berubah,’ katanya.

Mohd Joman berkata, MAIS turut menyalurkan sumbangan
bantuan perniagaan bagi kelengkapan perniagaan katering yang
diusahakan kini, sekaligus dapat membantu meringankan beban
kewangan.

“Terima kasih MAIS, banyak bantuan yang saya terima dari MAIS.
Sebelum ini, saya juga penerima bantuan bulanan asnaf rigab
selama tiga tahun bermula dari tahun 2021;katanya.

TEKAD BANTU BEKAS PENAGIH

Selain mengusahakan katering, Mohd Joman yang bergiat aktif
sebagai Pengerusi Alumni Rumah Penawar berkata, keinginan
untuk berubah dan kembali ke pangkal jalan adalah bergantung
kepada niat individu itu sendiri.

“Dalam masa sama, kita perlu mendapat sokongan daripada
pelbagai pihak agar kita tidak kembali semula menjadi
penagih;katanya.

Menurutnya, beliau berharap agar lebih ramai bekas penagih
yang berjaya tampil memberi dorongan dan semangat kepada
bekas-bekas penagih lain.

“Proses pemulihan ini ambil masa dan tuntut kesabaran serta
kesungguhan yang tinggi. Sebab itu lebih baik elakkanlah diri
daripada terjebak.

“Bila sudah terkena, ia akan memberi keburukan kepada diri
sendiri. Lebih sedih, bila kita teringat wajah keluarga yang
terluka dengan perbuatan kita, katanya.

Mohd Joman berkata, pengisian ilmu agama banyak membantu
untuk menjadikan dirinya lebih tenang dan bersemangat untuk
pulih.

“Saya kini rasa lebih dekat dengan Allah SWT, serta bersemangat
untuk membantu penagih lain kembali ke pangkal jalan, katanya.

BIODATA:

Nama: Mohd Joman bin Mohd Sachari
Umur: 55 Tahun

Tarikh Lahir: 5 Ogos 1971

Asal: Bukit Kapar, Klang

Status: Berkahwin

Anak: 4 orang

Kerjaya: Pengusaha Katering

PENGLIBATAN SOSIAL:
Pembimbing Rakan Komuniti MAIS Tahun 2023
Pengerusi Alumni Rumah Penawar 2009 - kini.

HUKUM HAKAM FIDYAH

Tuan Haji Mohammad Salleh bin Abdul Saha (salleh@mais.gov.my)
Ketua Bahagian Dakwah dan Pemasaran, Sektor Baitulmal,
Maijlis Agama Islam Selangor (MAIS)

idyah merupakan satu kewajipan dalam Islam yang ditetapkan bagi menggantikan ibadah puasa Ramadhan yang
ditinggalkan dalam keadaan tertentu. la berfungsi sebagai satu bentuk tanggungjawab sosial dan ibadah yang bertujuan
membantu golongan fakir dan miskin, di samping menjaga kesempurnaan tuntutan syariat Islam.

Dari sudut bahasa, fidyah bermaksud tebusan, manakala dari sudut istilah syarak, fidyah ialah bayaran berupa makanan asasi yang
wajib dikeluarkan bagi setiap hari puasa yang ditinggalkan oleh individu yang tidak mampu menunaikan puasa atau tidak mampu
menggantikannya dengan puasa gada’. Kewajipan fidyah ini berlandaskan firman Allah SWT dalam Surah al-Baqgarah ayat 184, yang
menjelaskan kewajipan memberi makan kepada orang miskin bagi mereka yang tidak mampu berpuasa.

Firman Allah SWT:

Yang bermaksud: “(Puasa yang diwajibkan itu ialah beberapa hari yang tertentu; maka sesiapa di antara kamu yang sakit, atau dalam musafir,
(bolehlah ia berbuka), kemudian wajiblah ia berpuasa sebanyak (hari yang dibuka) itu pada hari-hari yang lain; dan wajib atas orang-orang
yang tidak terdaya berpuasa (kerana tua dan sebagainya) membayar fidyah iaitu memberi makan orang miskin. Maka sesiapa yang dengan
sukarela memberikan (bayaran fidyah) lebih dari yang ditentukan itu, maka itu adalah suatu kebaikan baginya; dan (walaupun demikian)
berpuasa itu lebih baik bagi kamu daripada memberi fidyah), kalau kamu mengetahui.”

(Surah al-Bagarah: 184)

MENINGGALKAN PUASA KERANA TUA MENINGGALKAN PUASA KERANA

Orang tua yang tidak mampu berpuasa MUSAFIR ATAU SAKIT DAN TIDAK QADA’
dan jika mereka berpuasa akan PUASA PADA TAHUN IA DITINGGALKAN
memudaratkan dirinya sendiri dan Musafir dan Pesakit yang tidak

kesihatan tubuh badannya. menggantikan (qada’) puasa pada tahun
ia ditinggalkan wajib menggantikan
(qada). Sekiranya tidak menggantikan
(qada’) puasanya sehingga telah
memasuki Ramadan berikutnya, ia
diwajibkan untuk membayar fidyah dan
kekal menggantikan (qada’) puasanya.

Orang yang sakit berpanjangan dan tidak
diharapkan boleh sembuh berdasarkan
pengesahan doktor perubatan.

MELAMBATKAN GANTI PUASA (QADA’)
Mereka yang melambat-lambatkan ganti

(qada’) puasanya hingga telah melangkah
MENINGGALKAN PUASA KERANA HAMIL tahun yang berikutnya (bulan Ramadan)

Wanita yang bimbang akan keselamatan ke dikenakan denda membayar fidyah dan

atas bayi yang dikandungnya seperti ' juga waijib menggantikan (qada’) puasa
dikhuatiri berlaku keguguran. Mereka yang ditinggalkan.

hendaklah membayar fidyah dan juga
menggantikan (qada’) puasa yang
ditinggalkan.

ORANG YANG TELAH MENINGGAL DUNIA
Hutang puasa bagi mereka yang telah
meninggal dunia hendaklah disempurnakan
MENINGGALKAN PUASA KERANA bayaran fidyahnya oleh waris-warisnya
MENYUSUKAN ANAK mengikut bilangan hari yang ditinggalkan

Ibu yang merasa bimbang akan sebelum pembahagian pusaka dibuat.
memudaratkan bayi yang disusuinya

seperti kurang air susu atau menjejaskan
kesihatan bayinya itu. Mereka hendaklah
membayar fidyah dan juga menggantikan
(qada’) puasa yang ditinggalkan.

IMBAS & TAKSIR

Bayaran fidyah boleh dibuat secara atas talian melalui fpxv2.mais.gov.my atau di kaunter Baitulmal MAIS
atau Baitulmal Daerah yang terdapat di Pejabat Agama Islam Daerah dalam Negeri Selangor secara tunai.

Hasil bayaran fidyah perlu diserahkan kepada Baitulmal dan akan dimasukkan ke dalam akaun Amanah
Harta Baitulmal Majlis Agama Islam Selangor sebelum urusan pengagihan kepada fakir miskin dalam bentuk
beras dan bekalan makanan dilaksanakan. Untuk maklumat lanjut boleh layari laman sesawang MAIS iaitu
www.mais.gov.my. Edisi

HALATUJU KELESTARIAN HAL EHWAL

ISLAM SELANGOR (HATIS) 2025-2030

|l Mohd Hafiz bin Abdul Salam (hafizsalam@mais.gov.my) F;\
Ketua Pusat Penyelidikan, Majlis Agama Islam Selangor (MAIS) o

: - IV A L ‘ b \4 A g b s \1 lﬁlalw‘ Se‘langon‘v 2026
elan Hala Tuju ialah satu pelan strategik jangka panjang yang menggariskan visi,  ''>m selangor

misi, matlamat dan strategi utama untuk mencapai pembangunan mampan dan >

menyeluruh dalam tempoh masa tertentu.

Majlis Agama Islam Selangor (MAIS) bersama organisasi di bawah Pentadbiran Islam
Selangor telah membangunkan hala tuju enam tahun iaitu “Halatuju Kelestarian Hal
Ehwal Islam Selangor (HATIS) bagi tahun 2025-2030. HATIS merupakan kesinambungan
Pelan Strategik MAIS (PSM) 2020-2024 yang ditambah baik dengan menggabungkan
inisiatif baru dalam mendepani cabaran yang lebih besar di negeri Selangor. HATIS telah diluluskan oleh Mesyuarat MAIS bilangan 1/2025
pada 21 Januari 2025 dan mendapat perkenan oleh DYMM Sultan Selangor pada 19 Februari 2025. Buku HATIS telah dilancarkan secara
rasmi pada 14 Januari 2026 bersempena Majlis Perutusan Pengerusi MAIS 2026.

Secara umumnya, HATIS merupakan mandat dan aspirasi daripada Duli Yang Maha Mulia Sultan Selangor
dalam memperkasa institusi Islam di negeri Selangor. la menjadi instrumen penting dalam menyelaraskan
perancangan dan pelaksanaan di peringkat jabatan, agensi serta anak syarikat di bawah pentadbiran Islam
Selangor yang menuntut kepada sinergi bersepadu dan tindakan strategik yang konsisten. HATIS juga
menekankan keberkesanan operasi serta kecekapan tadbir urus yang menjadi asas kepada pencapaian visi dan
misi organisasi di bawah Pentadbiran Islam Selangor.

HATIS juga merupakan kolaborasi bersama 11 organisasi di bawah pentadbiran Islam Selangoryang menjalankan

L ey tanggungjawab dalam menjaga, memperkasa dan memartabatkan syiar Islam di negeri Selangor, iaitu Majlis
T amsa0% Agama Islam Selangor (MAIS), 4 jabatan hal ehwal Islam Selangor iaitu Jabatan Agama Islam Selangor (JAIS),

Jabatan Mufti Selangor (JMS), Jabatan Kehakiman Syariah Selangor (JAKESS), Jabatan Pendakwaan Syariah

. Q @ @ @ Selangor (JPSS), 2 agensi dan 4 anak syarikat di bawah MAIS iaitu Lembaga Zakat Selangor (LZS), Perbadanan

g Wakaf Selangor (PWS), Universiti Islam Selangor (UIS), Teraju Ekonomi Asnaf Sdn Bhd (TERAS), Yayasan Islam
@BmYE==Q Darul Ehsan (YIDE) dan Bakti Suci Holding Sdn Bhd (BSHSB).

HATIS dibangunkan melalui beberapa sesi libat urus, retreat, bengkel dan perbincangan bersama pihak berkepentingan dalaman dan luaran
di bawah pentadbiran Islam Selangor dan hasilnya satu halatuju enam tahun yang baharu berjaya dibentuk dengan ringkasan seperti Jadual
1 di bawah.

Jadual 1 : Ringkasan Hala Tuju Kelestarian Hal Ehwal Islam Selangor 2025-2030

Mendaulatkan Syiar Islam

Melaksana Amanah, Menjunjung Titah, Memperkasa Ummah.

Perundangan dan Kehakiman Syariah;

Zakat, Wakaf dan Sumber Am;

Pendidikan, Agidah, Dakwah dan Kekeluargaan;
Masjid, Surau dan Pembangunan Ummah;
Kebajikan dan Ekonomi Ummah;

Tadbir Urus dan Kecemerlangan Organisasi.

oorwN S

Perubahan ketara yang ingin dipacu bagi mewujudkan impak yang lebih tinggi serta meletakkan
pentadbiran Islam Selangor sebagai tanda aras.

Rencana atau pendekatan yang dirancang dan disepakati, bersama untuk mencapai tujuan yang ditetapkan.

Program / pelan tindakan yang telah disepakati serta memperoleh komitmen daripada setiap pihak yang
berkaitan.

Dengan adanya halatuju baharu bagi pentadbiran Islam Selangor, MAIS berharap agar inti pati HATIS ini dapat fahami oleh semua pihak
yang terlibat dan seterusnya dapat diterjemahkannya kepada pelaksanaan gerak kerja yang baik dan tersusun. Komitmen yang berterusan
daripada semua pihak merupakan kunci utama dalam memastikan HATIS ini dapat mencapai keberhasilan yang disasarkan sekali gus dapat
memperkukuhkan tadbir urus institusi Islam dan memberi manfaat berterusan kepada masyarakat Islam di negeri Selangor. Wallahua’lam.
Edisi

TAKSIR & BAYAR

